
BON PO LA MEMOUARE

Nothron bi Dzâtyè d'La Fin
No j'a tyithâ po Dzenèva.
Ethi du li a grantin,
Dza ateri pê la vela.

Irè on bon payijan,
Ma le mihyi l'innoyivè.
Menâvè on fyê brelan.
Ti Iè kou ke chè kontyivè.

Ora l'è on bi moncheu,
Bin vuthu à la Iè mouda.
On de hou gale mêrdeu,
Ke chin gayâ bon la rouja.

Kan l'è fitha i rèvin,
A la bénichon chè mothrè.
I dèvejèfênamin,
Avu le fin bè di botsè.

Le paté le châ pâ mé,
On derê ke ch'in dèginyè.
Châ pâ tyè fére de chè bré,
Kan du Dzenèva raplikè.

Le grô malin, Iè j'èthoua,
Tràvon totèvi lou mètre.
Ethenâ kan vin lou toua.
De fayi bâchetâ, de pêdre.

L'è bin chin k'Iè arouvâ,
A chi l'orgoyà de Dzâtyè.
L'è j'ou gayâ èthenâ,
Kan chè yu vérâ Iè potè.

Pyantâ chin rin din Iè man,
Gugâvè d'ena pâ de l'ôtra,
On dzoua ke vére la tréjan,
On mochi dé pre-dè-têra.

Chin tru chè bayi a chyin,
L'a troupe chu ouna badya,
K'Ii a fê na mô de tsin,
E rèbuyi la enervala.

Monètyâ Charonye de kro
Le bi Dzâtyè tinpèthâvè.
Din cha titha d'arichto
Nothron paté rè intrâvè.

André a Dzojè a Marc

KOTYE REVINOVI

L'è on bi l'oji tyè l'gache, ma tru chovin i

innouyè.
Kan dou mêdzo chon d'akouâ, n'inda on ke
l'è pâ mêdzo.
De pou chè mèhyè, de pou l'a a fére.
On'a totèvi fôta d'on pye piti tyè chè.
L'inpou l'è kemin la mouâ, vo trâvè pêrto.
Mi vô on piti l'intye chè, tyè on grô vê Iè

j'ôtro.
Fô vivre chinpyamin, krêre fênmamin, è
chè défindre krânamin.

André a Dzojè a Marc

